
Sharana Panchakam

శరణపఞ్చకమ్

దుర్వారదుర్విషహదుఃఖశతాభిఘాతై -

ర్దూరార్దితస్య   భగవన్,మనసో గతిస్త్వం
దిష్ట్యాద్య  దివ్యకరుణావరుణాలయం తం
త్వాం సత్యసాయిభగవన్, శరణం ప్రపద్యే  ॥ ౧॥
మన్దస్మితాతిరమణీయముఖారవిన్దం 

కారుణ్యవర్షకమనీయకటాక్షపాతమ్  ।
శాన్తిప్రదం  భృశమశాన్తహృదన్తరాణాం

త్వాం సత్యసాయిభగవన్, శరణం ప్రపద్యే  ॥౨॥
భూయాసముత్సుకమతిర్భగవత్పదాబ్జ -
సేవాసు భాగవతసఙ్కథనోత్సవేషు ।

న స్యాం దురన్తతరభౌతికసౌఖ్యమగ్న-
స్త్వాం సత్యసాయిభగవన్ శరణం ప్రపద్యే  ॥ ౩॥

నిత్యం స్వధర్మవశకర్మమయప్రసూనై  -

రత్యన్తపావనతరైః  పరిపూజ్య చ త్వామ్ ।
సత్యాం ప్రశాన్తిముపగచ్ఛతు  జీవితం మే

త్వాం సత్యసాయిభగవన్, శరణం ప్రపద్యే  ॥ ౪॥
దివ్యానుభావ, దయయా శిశిరీకురుష్వ

దీనం భవచ్చరణదాసమముం మహాత్మన్ ।
త్వద్దర్శనామృతకణాస్వదనైకతృప్త  -
స్త్వాం సత్యసాయిభగవన్, శరణం ప్రపద్యే  ॥ ౫॥

ఇతి శ్రీవాసుదేవన్  ఏలయథేన విరచితం శరణపఞ్చకం సమ్పూర్ణమ్  ।

